
					 Fertig. Dieser Text wurde zweimal anhand der Quelle korrekturgelesen. Die Schreibweise folgt dem Originaltext.

	Ferdinand II.: Abtruck / Einer Käyserlichen Declaration. So Ihre Käyserl: May: wegen deß Geistlichen vorbehalts / beym ReligionsFrieden / unnd daher rührenden restitution, der Geistlichen Gueter herauß kommen lassen / auch nachzutrucken anbefohlen


	








Viel weniger aber mag auß dem §. Wo aber etc. vnd in demselben gesetzten wörtern / sich nieder thun wolten / jchtwas bestendig / gegen dem hellen Buechstaben deß ReligionFriedens / vnd die darüber gepflogene acta publica, geschlossen werden / Dann in demselben Paragrapho allein dieses / wie auß den Actis klärlich erscheinet / verordnet / vnd gesatzt wird / Wann ein Vnterthan sich mit seiner Obrigkeit / in der Religion, nicht conformiren, sondern viel lieber abziehen wolte / das jhme solches / gegen entrichtung vblicher Nachstewer / befrey stehen / Er auch gegen seinem willen / zu der andern Religion nicht getrungen / noch auch deßwegen seiner Güter verlüstig seyn solle.

Auß welchem bißhero außgeführten / vnd von Vns / nach Inhalt deß ReligionFriedens / vnd anderer deß Heyligen Reichs Abschiede / Reichshandlung vnd actitatis resolvirten dreyen Häuptarticuln / Wir dann hiermit erkennen vnd erklären. 

Erstlich / Daß die protestirenden Stände keine vrsache sich zu beklagen / vnd für ein Gravamen anzuziehen / daß den OrdensGeneraln, Abbeten / Pralaten vnd andern Geistlichen Stands / so dem Reiche nicht ohne Mittel vnterworfen / da Sie / wegen Ihrer eingezogenen Stifft vnd Gueter / Hospitalien, vnnd andern


Empfohlene Zitierweise:
Ferdinand II.: Abtruck / Einer Käyserlichen Declaration. So Ihre Käyserl: May: wegen deß Geistlichen vorbehalts / beym ReligionsFrieden / unnd daher rührenden restitution, der Geistlichen Gueter herauß kommen lassen / auch nachzutrucken anbefohlen. Johan Hallervord, Rostock 1629, Seite 31. Digitale Volltext-Ausgabe bei Wikisource, URL: https://de.wikisource.org/w/index.php?title=Seite:Restitutionsedikt_VD17_3-626243N.pdf/36&oldid=- (Version vom 1.8.2018)

